
1. De Drepanothrips viticola Mokrzecki.

Auetore Th. S. Stscherbakov (Rossia, Sympheropolis, Museum Tauricum).

eingeg. 16. März 1913.

Anno 1901 S. A. Mokrzecki in »Messager Vinicole« (»Westnik

Winodelija«) speciem novam generis Drepmiothî'ijjs JJzel [Thysanoptera]

{Drepanothrips viticola Mokrz.) foliis vitis apud Noworossijsk (Cau-

casus borealis) nocivam descripsit^. Anno 1905 haec species in tabulas

determinativas operis rossici clari dominorum G. Jakobson et V. Bi-

anchi cum specie Brcpanotltrips reuteri Uzel uti species bona introducta

est 2. Anno 1907 A. M. Shugurov in opusculo suo^ speciem Di'ep. vi-

ticola Mokrz. in synonymiam speciei Haplothrips [Antiiotkrips) aculeatiis

Fabr. sine declaratione ac approbatione reducit. Quae synonymia vaga-

bunda et injusta a domino Prof. J. C. Tarnani notata est: »quae

1 Mokrzecki, S. A., De physopodis in viti vivantibus. »Messager Vinicole«,

1901. No. 12 frossice).

2 Jakobson, G. et Bianchi, V., Orthoptera et Pseudoneuroptera Imperii

Rossici et regionum vicinarum. Petropolis. 1905. p. 920 (rossice).

3 Shugurov, A. M., Zur Physopodenfauna der Taurien und des Kaukasus.
»Zoologischer Anzeiger«, XXXII. Bd. 1907. s. s. 9—10.

synonymia, — dominus professor scripsit* — vagabunda esse mihi vi-

detur, nam hae species duo non solum ad genera ac familias varias,

sed etiam ad subordines omnino varias pertinent«.

Cotypum speciei Drepanothrips viticola Mokrzecki ante oculos

nunc habeo, qua de re vere testificari possum dominum A. M. Sbugu-
rov errore ductum esse. Quae synonyma A. M. Shugurov evitare et

errore eripere potuit materialia domini S. A. Mokrzecki diligentius

studendo. Species a domino S. A. Mokrzecki descripta ad genus

Drepanothrips Uzel vere pertinet, quod et ipse dominus H. Uz el qui

materialia S. A. Mokrzecki ante oculos habuit in litteris affirmavit.

Sed dominus H. Uzel specimina a S. A. Mokrzecki collecta ad

speciem Drepanothrips reuteri Uzel pertinenda putavit. Cum hae opi-

nione venerabilis domini H. Uzeï de hae synonymia consentire tamen

non possum, nam. species a S. A. Mokrzecki descripta satis essentiales

morphomaticos characteres habet, qua de re species bona apparet.

Qua specie a domino S. A. Mokrzecki rossice incompleteque des-

cripta nunc redescriptionem ejus propono.

Drejjanothrips viticola S. A. Mokrzecki 1901.

Q . Albido-flavescens, sine maculis griseis. Antennarum articulus

primus pallidus, uti caput coloratus; secundus opacus; tertius pallido-

griseus, primo opacior; articuli quartus-sextus brunneo-grisei. Arti-

culus primus duplo brevior quam secundus; tertius paulo brevior quam

secundus; quartus aeque longus uti tertius; quintus aeque longus uti

secundus; sextus, longissimus omnium articulorum, circa duplo longior

quam secundus. Alae anteriores griseusculae, cum basi pallida. Oculi

nigri, ocelli pallidi. Pedes albido-grisei.

Longitude corporis 0,93 mm.

Noworossijsk (Caucasus borealis). In foliis Vitis viniferae L.

q' ignotus.

Cujus speciei femininae sub cortice vitis et in terra hibernant et in

foliis vitis mensi aprili apparent 5. Quae species in Imperio Rossico so-

lum apud Noworossijsk collecta est.

Gratulationes maximas meas domino venerabili S. A. Mokrzecki

speciminum speciei hujus ab eo mihi benevole traditorum decerno.

4 Revue Russe d'Entomologie, VI. 1907. No. 4. p. 297 (rossice).

5 Mokrzecki, S. A., Insecta aliaque Invertebrata in Rossiâ EuroiDeâ Cauca-

soque collecta. Minister. Agricult. Petropolis. 1903. p. 6 (rossice).

